
ÍTRÓTTUR

Tróndur Arge

Tað rakti meint, tá føroyska 
liðið bleiv ov stutt til undan­
kappingina. Tað gjørdi, 
at føroyska kvinnulands­
liðið brádliga einki skuldi, 
eftir at hava luttikið í 
undankappingini árini 
frammanundan.

Tað er okkurt galið við 
skipanini, tá eitt stig ger so 
stóran mun. Vinnur tú, so 
skalt tú spæla tíggju dystir 
komandi tvey árini, men 
tapur tú, so er einki á skránni. 

Boð eftir 29 spælarum
Virksemið hjá føroyska 
A-landsliðið við kvinnum, ið 
ikki hevur spælt dyst síðani 
apríl mánaða í fjør, tá liðið var 
til EM undan undankapping 
á Malta, fer nú í gongd aftur.

A-landsliðsvenjarin hjá 
kvinnum, Pætur Clement­
sen, hevur sent boð eftir 
29 spælarum til venjing 
á Tórsvølli fríggjadagin. 
Áðrenn venjingina verður 
kunnandi fundur í gamla 
FSF-húsinum fyri føroysku 
kvinnuvenjarunum

Kvinnulandsliðið hevur 

tvær uppgávur í 2016. Í august 
er Baltic Cup á skránni, har 
mótstøðuliðini vera Estland, 
Lettland og Litava, og í 
november skal føroyska liðið 
spæla tveir venjingardystir á 
útivølli ímóti Luksemburg.

Tær, ið eru boðsendar 
til landsliðsvenjing, 
eru hesar:
B36: Jonna Niclasen, Brynhild 
Haraldsen, Ásla Johannesen 
og Elisabeth Vang.
EB/Streymur/Skála: Anna S. 
Hansen, Rakul V. Magnussen, 
Sigrun K. Kristiansen, Fríðrún 

Olsen, Birna Tummasardóttir, 
Íðunn E. Magnussen, Ansy 
Sevdal, Margunn Lindholm, 
Durita Hummeland og Kára 
Djurhuus.
HB: Jónvá Hentze, Lív 
Arge, Milja R. Simonsen, 
Liljan av Fløtum Petersen, 
Elin M. Isaksen og Valgerð 
Andreasen.
KÍ: Rannvá B. Andreasen, 
Malena Josephsen, Sigrid 
Jacobsen, Maria Thomsen og 
Gudný Johannessen.

ÍF/Víkingur: Bjørt 
Holm, Sigrid Petersen, Kára 
Jarnskor og Jensa Olsen.

Jákup Thomsen og lið­
felagarnir úr FC Midt­
jyllandi, spældu í gjár 
áttandapartsfinalu í 
ungdómskappingini av 
Champions League ímóti 
spanska stórfelagnum, FC 
Barcelona.

 FC Midtjylland varð 
útsligið eftir eitt 3-1 tap, men 
leingi sá út til at teir kundu 
fremja sensatiónina. 

 Jákup og liðfelagarnir 
fingu í fyrra hálvleiki eina 
dreymabyrjan uppá dystin. 

Teir komu nevniliga á odda 
1-0, eftir at ein Barcelona 
leikari hevði skotið bóltin 
í egið mál. Í hálvleikinum 
var støðan eisini 1-0 til FC 
Midtjylland.

 
Dýrt reytt kort
Í seinna hálvleiki legði FC 
Barcelona eitt størri trýst 
á FC Midtjylland, og eitt 
korter inn í seinna hálvleik 
javnaði Barcelona.

Brekkan hjá FC Midt­
jylland var seinasta korter­

ið uppaftur tyngri, tá ein 
verjuleikari fekk sítt seinna 
gula kort, soleiðis at teir 
máttu spæla við einum 
manni í undirtali. Tíggju 
minuttir seinni fekk ein 
verjuleikari hjá Barcelona 
tó eisini sítt seinna gula 
kort, soleiðis at liðini ímóti 
endanum aftur spældu við 
líka nógvum leikarum.  

Leingi sá út til at dyst­
urin mátti út í brots­
sparkskapping, áðrenn 
ein vinnari kundi finnast. 

Men í yvirtíðini misti FC 
Midtjylland alt á høvdið. 
Fyrst økti Barcelona til 2-1, 
og longu minuttin aftaná 
øktu teir til 3-1, sum eisini 
varð endaliga úrslitið.

Sæð við føroyskum brill­
um spældi Jákup Thomsen 
fyrstu 83 minuttirnar av 
dystinum.

andre@sosialurin.fo

Kvinnulandsliðið 
aftur í gongd

Jákup spældi 83 minuttir móti FC Barcelona

Føroyska kvinnulandsliðið skal nú aftur í gongd. Landsliðið 
hevur ikki verið í eldinum síðani apríl mánaða, tá okkara blivu 
akkurát ov stuttar til at koma við í undankappingina

2007
B36-HB 1-1 (1-1)
0-1: Rókur av Fløtum Jespersen, 2.
1-1: Fróði Benjaminsen, 15.

Brotssparkskapping:
2-1: Jákup Mikkelsen, B36
2-2: Christian Høgni Jacobsen, HB
3-2: Fróði Benjaminsen, B36
3-3: Jákup á Borg, HB
4-3: Alex José dos Santos, B36
4-3: Páll Mohr Joensen, HB (brendi)
5-4: Mikkjal K. Thomassen, B36
5-4: Rasmus Nolsøe, HB
6-4: Allan Mørkøre, B36

2008
NSÍ-EB/Streymur 4-0 (0-0)
1-0: Jónhard Frederiksberg, 56.
2-0: Óli Hansen, 66.
3-0: Øssur M. Dalbúð, 76.
4-0: Sjúrður Jacobsen, 80.

2009
EB/Streymur-HB 1-3 (0-1)
0-1: Hans á Lag, 4.
0-2: Páll Mohr Joensen, 47.
1-2: Brian Olsen, 83.
1-3: Rógvi Poulsen, 85.

2010
HB-Víkingur 2-1 (1-0)
1-0: Fróði Benjaminsen, 10.
1-1: Finnur Justinussen, 54.
2-1: Rógvi Poulsen, 85.

2011
HB-EB/Streymur 0-2 (0-1)
0-1: Arnbjørn T. Hansen, 29.
0-2: Arnbjørn T. Hansen, 49.

2012
B36-EB/Streymur 1-2 (1-0)
1-0: Símun Joensen, 10.
1-1: Hans Pauli Samuelsen, 60.
1-2: Arnbjørn T. Hansen, 93.

2013
EB/Streymur-Víkingur 1-0 (1-0)
1-0: Niels Pauli B. Danielsen, 43.

2014
HB-Víkingur 1-2 (0-1)
0-1: Bárður J. Hansen, 26.
1-1: Fróði Benjaminsen, 52.
1-2: Bárður J. Hansen, 78.

2015
B36-Víkingur 3-3 (2-2)
0-1: Sámal Jákup Joensen, 2.
1-1: Odmar Færø, 5.
2-1: Róaldur Jakobsen, 20.
2-2: Sámal Jákup Joensen, 39.
3-2: Høgni Eysturoy, 58.
3-3: Finnur Justinussen, 62.

Brotssparkskapping
0-1: Súni Olsen, Víkingur
1-1: Róaldur Jakobsen, B36
1-2: Hanus Jacobsen, Víkingur
2-2: Benjamin Heinesen, B36
2-3: Sølvi Vatnhamar, Víkingur
2-3: Árni G. Nielsen, B36
2-4: Finnur Justinussen, Víkingur
3-4: Høgni Eysturoy, B36
3-5: Atli Gregersen, Víkingur

Stórsteypadystir

Føroyska A-landsliðið við kvinnum, sum í fjør var til EM undan undankapping á Malta – Mynd: Fríðin Ziskason


